詩名： 芙 蓉 樓 送 辛 漸
作者： 王 昌 齡 
寒 雨 連 江 夜 入 吳  ，
平 明 送 客 楚 山 孤  。
洛 陽 親 友 如 相 問  ，
一 片 冰 心 在 玉 壺  。
詩名：閨 怨
作者： 王 昌 齡 
閨 中 少 婦 不 知 愁  ，
春 日 凝 妝 上 翠 樓  。
忽 見 陌 頭 楊 柳 色  ，
悔 教 夫 婿 覓 封 侯  。
詩名： 春 宮 曲

作者： 王 昌 齡 
昨 夜 風 開 露 井 桃  ，
未 央 前 殿 月 輪 高  。
平 陽 歌 舞 新 承 寵  ，
簾 外 春 寒 賜 錦 袍  。
詩名：九 月 九 日 憶 山 東 兄 弟
作者： 王 維 
獨 在 異 鄉 為 異 客  ，
每 逢 佳 節 倍 思 親  。
遙 知 兄 弟 登 高 處  ，
遍 插 茱 萸 少 一 人  。
